
Fairy tales and study on classification and comparison of fairy tales take important place among folkloric 
studies. Stith Thompson has a great name in folklor field. He has studied many years on folk narratives and 

The Motif-Index of Folk Literature
as a folkloric method in addition to be a reference book. According this method each of folk narratives has 
some common elements which is called as motif by him. This paper also has been prepared on based of this 
method. We have used this method on some Kurdish fairy tales which has been collected from field. These 

words we have revealed common part of fairy tales  by using Motif-Index. Besides 
determine these motifs, we also have given some explainations of these motif in folk culture. 

îslamiyetê bêhtir bi vê wateyê hatiye bikaranîn. Yildiz (2011: 145) jî vê tespîtê dike:

“Ev motîf piştî îslamiyetê çîroka Hz. Yusiv bi bîr tîne. Çîroka Hz Yusiv a avetina
binê bîrê ji aliyê birayên wî yên hesûd ve di vegotinên gelêrî de pir tê dubarekirin.
Dîsa di dawiya vê çîrokê de Hz. Yusiv di encamê de ji binê bîrê rizgar dibe û dibe
xwedî cihên girîng. Di çîrokan de jî çavnebar lehengan davejin binê bîran û wan ceza
dikin û wan li wir tenê dihelin ku bimirin.”

Bîr di Motif-Indeksê de tenê di beşekê de peyde nabe. Ew ligel taybetiyên xwe yên

din dikevin bin serenavan. Bonimûne, K735. Avetina Bîran di bin beşa K.Xapandinê,

F93.Xwegihandina dinyaya jêrin bi rêya bîrê di bin beşa F.Derasayî, R41. Di binê bîrê

de zîndanîkirin di bin beşa R. Girtî û Firaran de cî digire.

Motîfa bîrê di çîrokên Mîrze Mihemed de jî bi gelek cureyan derdikeve pêş

me:

- F718. Kaloyê xerab di bine bîreke de dijî. Ji bo birayê biçûk karibe bi-

keve bîra ku Kalo xwe tê de veşartiye heft werîsan bi heve dikin û wî

berdidin binê bîrê. (7)

- R41. Kalo di bine bîrê de sê xwişk esîr girtine. (7)

- S146.1. Birayên Mîr Mihemed xiyanetê pê dikin û dema ku wî dikşînin

devê bîrê şerîtê diqetênin û dixwazin wî bikujin. (7)

- N530. Dema ku Mîrze Mihemed dadikeve binê bîra ku Kalo tê de dijî,

dibîne ku li wê derê tijî tiştên xweşik hene: zêr, hevirmêş, mucevherat…

.(7)

- K735. Berdestiya Bîblîcan dexesiya wê dike û wê bi xapandinê diavêjê

binê bîre. (3)

- K735. Birayên Mîrza Mihemed xiyanetê lê dikin û wi diavêjin bîre. (8)

- R141. Birayên Mîrza Mihemed xiyanetê lê dikin û wi diavêjin binê bîre.

Lê ji aliyê kerwanekî ve tê xilaskirin.(8)

- K735. Birayên Mîrze Mihemed ji ber ku hesudiya wî dikin, xiyanetê pê

dikin û wî di binê bîrê de dihêlin. (2)

8- Evîn

Di hin vegotinên gelêrî de wekî çîrokên gelêrî û destanan de evîn motîfek serekî ye. Ji

ber ku çîrok bêhtir vegotinên didaktîk in, motîfa evînê di çîrokan de ewqasî ne girîng

e. Lê dîsa jî em bi her cureyê motîfa evînê di çîrokan de jî dibînin. 

Motîfa evînê di motif-indexê de di bin sernava T.Zayend de cî digire. Thompson hemu

motîfên têkilî evînê di binbeşa T0-T99.Evîn de qeyd kirine. Di vegotinên gelêrî de em

rastî çend cureyên evînê dibin ku Thompson jî di motif-indexa xwe de diyar kirine,

hin ji wan ev in:

